
Ammasumik ataatsimiinnermi oqaluuserisassat: 

 

Imm. 1.1 Oqaluuserisassat akuersissutigineri 

 

Imm. 1.2 Allaffeqarfimmiik paasissutissat. 

 

  Aningaasaqarnermut tunngasut: 

 

 

Imm 3.1 2024-mi apriilimi Ilinniartitaanermut Immikkoortortaq pillugu 

aningaasaqarnermut nalunaarusiaq 

Imm. 3.2 Ingerlatsiviup naatsorsuutai 2023 – Ilinniartitaanermut ataatsimiititaliaq 

  

  

 Suliassat nalinginnaasut 

Imm. 4.1 Arctic DTU-p nunneqarnera 

 

Imm. 4.2 Ukioq atuarfiusoq 2024/2025-mut nunaqarfinni klassinik pilersitsineq 

 

Imm. 4.3 Pilersitsiviup inissinneqarnissaa pillugu oqaluuserisassanngoqqitaq 

 

 

 

 Paasissutissiissutit: 

Imm. 6.1 Avataanit tikisitsilluni sulisussarsiornermik, april 2024-imi qinnuteqaatinut 

tunngatillugu, ataatsimiititaliap siulittaasuanit aalajangiiffigineqartut pillugugit 

paasissutissiissut 

 

Imm. 6.2 Qeqqata Kommuniani april-ip 2024 naanerani suliffissaaleqineq pillugu 

paasissutissiissut  

 

Imm. 6.3 Maniitsumi Atuarfik Kilaaseeqqamik nutarsaanermut 2024-mi maajimi 

killiffimmut paasissutissiissut 

 Tamalaat: 

Imm. 7.1 Tamalaat.    Serravik pulaarpoq ataatsimiinnermi.  

                   Jakob Froberg saqqummiivoq. Musikskole inissisimanera saqqummiuppai. Suut 

nipilersutit sammineqartarnersut. Kikkullu atuisuunersut. Serravimmilu sulisut 

qassiunersut. Kikkullu avataani suleqatigisarneraat saqqummiussivoq.  

EU aallartitaqarfianii maanga Sisimiunut tikittussaagut paasititsissutigineqarpoq. Atuarfeqarfinnut 

pulaassamaarput. 

Juli 2 2024 kunngikkut tikittussaapput. Sisimiunilu suliniauteqarput mobbefri. Tassanilu 

allattoqarfimminngaanniik ataqatigiissaarisoqassaaq. Angallanneqassapput Sisimiut 

paasisassarsiortinneqassapput.  

 

 

 

Ataatsimiinneq allartippoq nal.  13:05 

 

 

Peqataasut: 

Siumut  

Evelyn Mølgaard  

Hans Frederik Olsen  

Atassut 

Anna Karen Hoffmann   

Inuit Ataqatigiit  

Juliane Enoksen    

Naleraq 

     Hans Enoksen Telefon 

 

 

 

 

 

 

 

Nalunaaruteqarlutik peqataanngitsut: 

 

  

Nalunaaruteqaratik peqataanngitsut: 

Juliane Enoksen 14:32 anivoq piariaqartumik suliassaqarami.  

Hans Enoksen peqataajunnaarpoq 14:00 attaviit ajormata nunaqarfinni. 

 

 

 

Imm. 1.1 Oqaluuserisassat akuerineri 

 

Aalajangiineq:  

Imm. 3.1 2024-mi apriilimi Ilinniartitaanermut Immikkoortortaq pillugu 

aningaasaqarnermut nalunaarusiaq 

Journalnr. 06.01.02 

Tunuliaqutaq 

Ilinniartitaanermut Immikkoortortap 2024-mi apriilimi missingersuutitigut malinnaatitsineq 

matumuuna saqqummiuppaa. Kisitsisit 5. maj 2024 nusunneqarput. 

 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

 

Pissutsit atuuttut 

Atuineq ukiumut tamarmiusumut siammaraanni atuineq 33 procentimiissaaq. Ukioq manna ulloq 

mannamut apriilimut atuineq katillugu 34 procentimiippoq. 

Ilinniartitaanermut immikkoortumut ukiumut missingersuusiorfiusumut 2024 ukiunullu 

missiliuuteqarfiusunut akissarsianut ingerlatsinermullu missingersuutinik nuutsisoqarnissaanut 

siunnersuut apriilip qaammataani kommunalbestyrelsip akuersissutigivaa. Nuutsinissatut 

akuersissutaasut aningaasaqarnermut nalunaarusiami maajimi atulersinneqassapput. 

 

Atuiffik 5710 Atuiffik 5720 - Ilinniartitaaneq 

Ilinniartitaanermut immikkoortortaq kommunimut tamarmiusumut ukioq manna 2024 apriilimut 

atuineq 100,9 mio. koruuniuvoq. Ukioq kingulleq atuineq 96,5 mio. koruuniuvoq, tassa imaappoq, 

ukioq kingulleq piffissap taamaalineranut sanilliullugu 4,5 mio. koruuninik atuineruffiuvoq. 

Akiligassiissutit akilerneqanngitsut katillugit 2,9 mio. koruuninik annertussuseqarput, taakku 

naatsorsuutigissagaanni qaffariaat 7,4 mio. koruunimiissaaq. 

Atuineruneq ukioq kingulleq taamaalineranut sanilliullugu atualertussani 2,6 mio. koruuninik, 

suliffissarsiuussisarfik 1,0 mio. koruuninik, allaffissorneq 0,6 mio. koruuninik peqquteqarpoq. 

 

Atuinermut procenti katillugu 103 procentiuvoq 

Naatsorsuutinut immikkoortuliineq:

Akissarsiat: 

2024-mi apriilimi ilinniartitaanermut akissarsianut atuineq tamakkiisoq 73,9 mio. koruunimiippoq 

aammalu Maniitsumi 25,7 mio. koruuninik Sisimiuni 48,3 mio. koruuninik agguataaqqalluni. Ukioq 

kingulleq piffissamut taamaalineranut sanilliullugu akissarsianut aningaasartuutit 0,6 mio. 

koruuninik atuinikinneruffiupput. 

Atuinermut procenti tamakkiisoq 100 procentimiippoq. 

 
Ilinniartitaanermut immikkoortortami akissarsianut tamakkiisumik atuineq  

 
 

 

 

Eqitsimmi ataaniittumi 2024-mi apriilimi Maniitsumi Ilinniartitaanermut immikkoortortami 

akissarsianut aningaasartuutit katillugit 25,7 mio. koruuniusut takuneqarsinnaavoq. Ukioq kingulleq 

piffissamut tassunga sanilliullugu akissarsianut aningaasartuutit 2,4 mio. koruuninik 

annikilleriarput. 

Appariaat annertunerusumik Atuarfik Kilaaseeqqamik akissarsianut aningaasartuutini 

takuneqarsinnaavoq taanna ukiup siulianut sanilliullugu 1,4 mio. koruuninik aammalu Kangaamiu 

atuarfiani 0,7 mio. koruuninik appariaateqarnikuulluni. Akissarsianut aningaasartuutit 

appariaateqarnerannut atuarfinni ilinniartitsisussaaleqineq pissutaavoq. 

Atuinermut procenti 95 procentimiippoq. 

 
Maniitsumi akissarsiat agguataarneqarnerat 

Eqitsimmi ataaniittumi 2024-mi apriilimi Sisimiuni Ilinniartitaanermut immikkoortortami 

akissarsianut aningaasartuutit katillugit 48,3 mio. koruuniusut takuneqarsinnaavoq. Ukioq kingulleq 

piffissap taamaalineranut sanilliullugu akissarsianut aningaasartuutit 1,7 mio. koruuninik 

qaffariaateqarput. 

Qaffariaat pingaartumik Minngortuunnguup Atuafiata akissarsianut aningaasartuutaani 

takuneqarsinnaavoq taanna ukiup siulianut sanilliullugu 1,3 mio. koruuninik qaffariaateqarmat 

Nalunnguarfiullu atuarfiani 0,5 mio. koruuninik qaffariaateqarluni. Akissarsianut aningaarsartuutit 

qaffariaateqarnerannut meeqqanut immikkut pisariaqartitsisunut ilinniartitsisussanik 

atorfinititsinermik peqquteqarpoq. 

Sisimiuni atuinermut procenti 103 procentiuvoq. 
 

 

Sisimiuni akissarsiat agguataarneqarnerat 

Ingerlatsineq: 

Ukioq mannamut apriilimut ingerlatsinermi aningaasartuutit katillugit 26,9 mio. koruuninik 

atuiffiupput. 

Ukioq kingulleq piffissap taamaalinerani aningaasartuutit 21,9 mio. koruunimiipput, tassa 

imaappoq, ukioq kingullermut sanilliullugu 5,1 mio. koruuninik qaffariaateqarlutik. 

Akiligassiissutit akilerneqanngitsut katillugit 2,9 mio. koruuninik annertussuseqarput, taakku 

naatsorsuutigissagaanni qaffariaat 8,0 mio. koruunimiissaaq. 

 

 
 

Eqitsisini tulliuttuni Sisimiunut Maniitsumullu immikkoortuni assigiinngitsuni aningaasartuutinik 

agguataarineq takutinneqarpoq. 

 

Maniitsumi ukioq manna ulloq mannamut apriilimi atuineq 8,8 mio. koruuniuvoq, ukioq kingulleq 

piffissap taamaalineranut sanilliullugu 1,7 mio. koruuninik qaffariaateqarluni. Inatsimmut nutaamut 

atatillugu Majoriami Suliffissarsiornermi ikiorsiissutini 0,7 mio. koruuninut aningaasartuutit 

qaffariaateqarnerannik, 0,3 mio. koruunit atorlugit nipilersornermut atortunik nutaanik pisinermik 

aamma Maniitsumi katersugaasivimmmut kalerrisaarutinik nutaanik pisinermut 0,1 mio. koruuninik 

qaffariaat peqquteqarpoq. 

Atuinermut procenti 106 procentimiippoq. 

 
Maniitsumi ingerlatsinermi aningaasartuutit 

2024-mi apriilimi Sisimiuni ingerlatsinermut aningaasartuutit 18,2 mio. koruuniupput, ukioq 

kingulleq piffissap taamaalineranut sanilliullugu 3,5 mio. koruuninik qaffariarneruvoq. 

Kommunalbestyrelsip siusinnerusukkut akuerisaanik  kulturikkut illorsuaq martsimi Taseralimmut 

immikkut ittumik 1,0 mio. koruuninik tapiissuteqartoqarpoq. 

Inatsimmut nutaamut atatillugu Majoriami Suliffissarsiornermi ikiorsiissutini 1,2 mio. koruuninut 

aningaasartuutit qaffariaateqarnerannik, Itillimi atuarfimmi 0,4 mio. koruuninik pequtit 

taarsernerani, sis atuarfinnik ingerlatsinermi sulisut pikkorissarnerat peqqutaalluni 0,4 mio. 

koruuninik qaffariaateqartoqarneranik qaffariaat peqquteqarpoq. 

 

Atuinermut procenti 116 procentimiippoq. 
 

Sisimiuni ingerlatsinermi aningaasartuutit 

Innersuussut: 

 

Ilinniartitaanermut ataatsimiititaliamut innersuussutigineqarpoq 2024-mi apriilimut 

aningaasaqarnermut nalunaarusiaq tusaatissatut tiguneqassasoq. 

Aalajangiineq: 

Innersuusutigineqartut akuersissutigineqarput. Ilinniartitaanermut ataatsimiititaliap kissaatigivaa 

aningaasaqarneq sukannersumik tiguneqassasoq.  

 

llanngussaq: 

Imm. 4.1 Sisimiuni Maniitsumilu meeqqerivinni sulisussaaleqinermi 

iliuusissamik siunnersuut 

Journal nr. 03.00.07 

 

 

Tunuliaqutaq 

 

Qeqqata Kommuniani meeqqerivinni sulisussat ilinniarsimasut aammalu ilinniarsimanngitsut inuit 

77-it amigaatigaagut. Takussutissiami takuneqarsinnaavoq immikoortortani amigaataasut 

amerlassusii, tassanilu takuneqarsinnaavortaaq perorsaasut 44 amigaataasut.  

Iliuusissanik assigiinngitsunik pitsanngorsaatissanik iliuuseqartoqartarpoq, upalugaarsimaniarneq 

aamma aallaavigalugu, uanilu aamma iliuusissamik siunnersuut ilanngupparneqarpoq. 

Maleruagassatigut tunngavissaq  

Inatsisartut inatsisaat nr.62 20.november 2023-eersoq Meeqqanut suli atualinngitsunut 

perorsaanikkut inerikkiartuutaasunik ulluunerani neqeroorutit pillugit Inatsisartut Inatsisaat 

§ 15… Imm. 3. Ulluunerani paaqqinniffik suleqatigalugu aalajangersimasumik naliliinera 

tunngavigalugu imm. 2 naapertorlugu meeqqanut amerlanerpaaffiliinernut immikkut 

akuersissuteqartoqarsinnaavoq. 

 

Pissutsit atuuttut 

Meeqqerivimmi inimi ataatsimi minnerni meeqqat amerlanerpaamik 12-t annernilu meeqqat 20-it, 

inimilu ataatsimi sulisut amerlassusissaat imaassaaq: 

- Perorsaasoq ataaseq 

- Meeqqanut-/perorsaasunut ikiorti ataaseq 

- Ikiorti ataaseq 

 

Siunnersuut qaqinneqartoq sulisussaaleqineq aallaavigalæugu: 

 

Inatsisartut inatsisaat nr.62 20. november 2023-eersoq immikkoortoq 15 stk. 3-mi malittaralugu,  

allaqqavoq Kommunalbvestyrelse nammineerluni meeqqat amerlassusaat aaliangersinnaagaat 

upalugaarsimaneq patajaatsoq anguniarlugu. 

Sulisussaaleqinerup nalaani meeqqat amerlassusissaat inimi ataatsimi: 

 

Upalugaarsimaneq annertunerpaaq uanguniarlugu suliffigissaarneq anguniarlugu aammattaaq 

sulisut attatiinnarnissaat anguniarlugu Meeqqeriviit allaffeqarfiata siunnersuutigivaa iliuusissamik 

pilersaarut, sulisussaaleqinermi malittarineqarsinnaasoq: 

 

1. Allaffissuarmiit attavigisinnaasoq ataqatigiissaarisussaq ulloq taannarpiaq meeqqerivimmiit 

allaniit sulisussarsiornissamut. Tlf: 867402 tlf: 867403 

2. Meeqqeriviit allat attavigalugit. 

3. Vikarkops  

4. Allaniit sulisussarsiorneq iluatsinngippat, angajoqqaat suleqatiginerani iliuusissaq 

kingullerpaaq meeqqanik angerlartitsineq, apeqqutaalluni sulisut qassiunerinik, ataani 

takuneqarsinnaavoq siunnersuusiaq maanna atuutoq aammalu siunnersuusiaq 

sulisussaaleqinermi malittarisassaq. 

 

ÅR Maannamut inissat 

inikkaartumik. 

Amigartilluni malitassamik 

siunnersuut 

inikkaartumik 

0 – 2 ½  Sulisut pingasut meeraaqqat 

aqqaneq marluk. 

Sulisut marluk meeraaqqat 

qulit. 

2 ½ - 4 Sulisut pingasut meeqqallu 20-

it 

Sulisut marluk meeqqallu 14-it 

4-6 Sulisut pingasut meeqqallu 20-

it 

Sulisut marluk meeqqallu 14-it 

 

 

 

 

Atuilluartuunissakkut kingunerisinnaasai 

Kingunerissavaa sulisunik ataavarnerusunik sulisoqalernissaq, sulisut 

taarseraappallaarunnaarnissaat, suliffimmi upalugaarsimanissamik eqqummaarinnerulerneq. 

Meeqqat tamakkiisumik paaqqutarininneq. 

 

Aningaasaqarnikkut allaffissornikkullu kingunerisinnaasai 

Aningasaqarnikkut kinguneqassanngilaq. 

 

Allaffeqarfiup naliliinera 

Iliuusissamik siunnersuutit akuerineqassasoq. 

 

 

Innersuussut 

 

• Ilinniartitaanermik immikkoortortaqarfiup innersuussutigivaa Sisimiuni Maniitsumilu 

meeqqerivinni sulisussaaleqinermi iliuusissaq siunnerasuutigineqartup 

akuersissutigineqarnissaa. 

 

 

Aalajangiineq: 

Innersuusutigineqartoq akuersissutigineqarpoq. Innersuusutigineqartoq KB-imut 

ingerlateqqinneqarnissaa kissaatigineqarpoq.  

 

 

Ilanngussaq 

Imm. 4.2 Ukioq atuarfiusoq 2024/2025-mut nunaqarfinni klassinik 

pilersitsineq 
 

Journalnr. 51.00 

 

Tunuliaqutaq 

Ilinniartitaanermut immikkoortortamut pisinnaatitsinermut pilersaarut meeqqat atuarfiat pillugu 

inatsisartut inatsisaanik innersuussuteqarpoq, tassani allassimalluni ilaatigut klassinik 

pilersitsinissamut Kommunalbestyrelsi sinaakkutiliisartoq. 

Ukioq atuarfiusoq 2024/25-mut tunngatillugu, klassinik pilersitsisarnermut ataatsimiititaliap 

isummernissaa pisariaqarpoq, pingaartumik nunaqarfinni unammillernartuusoq. 

 

Maleruagassatigut tunngavigisaq  

Atuarfik pillugu Inatsisartut inatsisaat nr. 15, 3. december 2012-imeersoq § 43, stk. 2 nr. 4 

Ilinniartitaanermut immikoortortaqarfimmut pisinnaatitsinermut pilersaarut 

 

Pissutsit atuuttut 

Illoqarfinni atuarfiit pingasuusut tamarmik 350-400 missaanik atuartuuteqarfiusut nalinginnaasumik 

ukioqatigiinnut klassinik marlunnik pilersitsiviusarput, klassillu tamarmik 20-it missaanik 

atuartoqartarlutik. Ukioqatigiiaat ataasiakkaani ilaanneeriarluni ima amerlatigisarput, klassinik 

pingasunik pilersitsinissaq pisariaqartarluni, Sisimiunili atuarfiit marluusuni agguataarineq 

ataqatigiissaarneqartarmat, tamanna Kilaaseeqqami atuunnerusarpoq. 

 

Nunaqarfinni atuartut ikinnerusarput, taamaattumillu klassimi ukioqatigiiaanngitsunik 

ataatsimoortitsinissaq pisariaqartarluni. Nunaqarfinni klassit ikinnerunerinut pingaarnertut 

innuttaasut atuartullu ikinneruneri patsisaapput. Atuartut ikinneruppata klassit ikinnerussapput, 

taamaalillunilu ukioqatigiinngitsut amerlanerusut ataatsimoortinneqarlutik. 

 

Ukiut ingerlanerini nunaqarfinni atuartut amerlassusaat nikerartarpoq, Napasumi Itillimilu 

atuarfinni minnerpaasuni atuartut pingasuniit, Kangerlussuarmi nunaqarfinni atuarfinni 

annerpaartaani atuartut 80-it sinnerlugit. Maluginiaqquneqassaaq, Kangaamiuni Kangerlussuarmilu 

nunaqarfinni atuarfiit annerpaajusuni klassit 10. klassi ilanngullugu agguataarneqarmata, 

nunaqarfinnilu atuarfiit sinnerini atuartut 8. klassip tungaanut agguataarneqarlutik, 8. klassip 

kingorna Maniitsumi atuartut angerlarsimaffianut atuartut atuariartortarlutik. 

 

 

Ukioq atuarfiusoq 2023/24-mi nunaqarfinni atuartut amerlassusaat klassillu nalinginnaasut 

tullinnguuttutigut isikkoqarnissaat naatsorsuutigineqarput: 

Nunaqarfinni 

atuarfiit 

Itilleq Napasoq Sarfannguit Atammik Kangaamiut Kangerlussuaq 

Atuartut 

amerlassusaat 

9 10 12 20 35 65 

Klassit 2 2 2 3 (+ 1) 5 (+1) 6 (+ 2) 

Ukioq atuarfiusoq 2024/25-mi nunaqarfinni atuartut amerlassusaat klassillu nalinginnaasut (+ 

immikkut annertusisamik atuartitsineq) tullinnguuttutigut isikkoqarput: 

Nunaqarfinni 

atuarfiit 

Itilleq Napasoq Sarfannguit Atammik Kangaamiut Kangerlussuaq 

Atuartut 

amerlassusaat 

12 7 9 22 40 70 

Klassit 

nalinginnaasut 

2 2 2 3 (+1) 4 (+ 1) 5 (+2) 

 

 

 

Napasumi atuartut klassinut marlunnut agguataarneqarlutik atuartut arfineq marluupput, 1.-3. 

klassimi atuartut pingasut, 4.-8. klassimi atuartut sisamat. 

Itillimi atuartut 1.-4. klassimi arfineq marluk aamma 5.-8. klassimi tallimanut agguataarneqarput.  

Sarfannguani atuartut 1.-3. klassimi marlunnut aamma 4.-7. klassimi arfineq marlunnut 

agguataarneqarput. 

Atammimmi atuartut 1.-3. klassimi tallimanut, 4.-5. klassimi arfinilinnut (4. klassimi 

atuartoqanngilaq), 6.-8. klassimi atuartunut arfineq-marlunnut kiisalu immikkut annertusisamik 

klassimut atuartunut marlunnut agguataagaapput. 

Kangaamiuni atuartut 1.-3. klassimi aqqaneq-marlunnut, 3. klassertussaqarani, 4.-6. klassimi 

aqqaneq marlunnut, marluk immikkut annertusisamik atuartut nalinginnaasumik tassani 

klassimiittarlutik, 7.-8. klassimi arfineq-marlunnut, 9.-10. klassimi arfilininnut aammalu ataaseq 

immikkut atuartinneqartoq. 

Kangerlussuarmi 1. klassimi atuartut arfineq pingasut, 2.-3. klassimi pingasut, 4.-5. klassimi 

arfinilinnut, 6.-7. klassimi aqqaneq marlunnut, 8.-9. klassimi 18-inut aammalu 10. klassimi 8-inut 

kiisalu immikkut annertusisamik klassiini marlunni atuartunut 8-inut agguataagaapput. 

 

Atuilluartuunissakkut kingunerisinnaasai 

Meeqqat atuarfiinut pingaarnertut nukissanik assigiinnerusumik agguaassinissaq pillugu ilusissamik 

kommuni aalajangiissappat, ammanerunermik ersarinnerunermillu pilersitsissaaq, tamanna 

atuilluartuulluni. 

 

Aningaasaqarnikkut allaffissornikkullu kingunerisinnaasai 

Nunaqarfinni sumiiffinni arlaqartuni ilinniartitsisunik ilinniarsimasunik atorfinitsitsiniarneq 

ajornakusoortuuvoq, taamaalillunilu nunaqarfinni klassini arlalinnik ikittuinnarnik atuartulinnik 

pilersitsisarneq aningaasartuuteqarnikkut oqimaarsaataaginnaratik, atuartut ikinnerusut 

ilinniartitsisumit ilinniarsimasumit atuartinneqartarput. Nukissatigut isiginninnerup saniatigut, 

suliamik ilisimasaqartumik isiginninnikkut nunaqarfinni klassit ikinnerunissaat pitsaaneruvoq. 

 

Nunaqarfinnittaaq klassit ataatsimoortinneqartarnerat/klassimi atuartut agguaqatigiissillugit 

amerlassusaat patsisaalluni, klassit nikeriarfiit arlallit akimorlugit ilinniartitsisut ataatsikkut 

atuartitsinissaanik kinguneqassaaq. Tamanna ataatsimoortitsinermut iluaqutaanngilaq, tassami 

iluaqutissartaqarnerani ajoqutissartaqarneranilu ajornaatsumik aalajangiissutissaqanngilaq. 

 

Allaffeqarfiup naliliinera 



Ilinniartitaanermut ataatsimiititaliap Maj 13-ani 2024-mi ileqquusumik ataatsimiinnissaanut 

oqaluuserisisassat  

 

Allaffeqarfik naliliivoq, atuartut amerlanersaat ilinniartitsisunit ilinniarsimasunit 

atuartinneqarnissaat eqqarsaatigalugu, klassimi atuartut agguaqatigiissillugit amerlassusaat 

qaffasinnerunissaa ukkatarineqartariaqartoq. 

 

 

 

Innersuussut 

Ilinniartitaanermut ataatsimiititaliamut akuerisassanngorlugu innersuussutigineqarpoq, 

 

- Akuereqqullugu ukioq atuarfiusoq 2024/2025-mut nunaqarfinni klassinik pilersitsineq 

 

Aalajangiineq:  

Innersuusutigineqartut akuersissutigineqarput.  

 

 

Ilanngussaq 

 

  



Ilinniartitaanermut ataatsimiititaliap Maj 13-ani 2024-mi ileqquusumik ataatsimiinnissaanut 

oqaluuserisisassat  

 

Imm. 4.3 Pilersitsiviup inissinneqarnissaa pillugu oqaluuserisassanngoqqitaq 

Journal nr. 68.02.20 

 

 

Tunuliaqutaq 

Isumaginninnermut, Suliffeqarnermut Nunamullu Namminermut Naalakkersuisoqarfimmiit 

saaffiginnissuteqartoqarnera tunngavigalugu tunisassiornermut atuarfissap Sisimiuni 

inissisimassasoq kommunalbestyrelsimit ulloq 20. marsi 2024-mi aalajangiunneqarpoq. Ilanngussaq 

1 takuuk. 

Sannaviit ingerlanneqarnerinut tapiissutaasartut 2025-miit 2027-mut tunisassiornermut atuarfimmut 

nuutinneqassasut pillugit Qeqqata Kommunia ulloq 8. apriili 2024-mi Isumaginninnermut, 

Ilaqutariinnut, Suliffeqarnermut Nunamullu Namminermut Naalakkersuisoqarfimmit allagarsivoq. 

Takuuk ilanngussaq 2. 

 

 

Maleruagassatigut tunngavissaq  

Suliffeqarnermi innersuussisarneq il.il. pillugit Inatsisartut inatsisaat nr. 5, 8. juni 2014-imeersoq  

Tunisassiornermik assingusumik atuarfimmik ingerlatsinissamik pilersitsinissamik Suliniummik 

suliaqarneq aallaavittut inatsisikkut malittarisassaasut pioreersut iluanni 

aningaasalersorneqarsinnaasorinarpoq. 

Taamaattorli nalimmassaanerunissamut pisariaqartitsisoqarsinnaavoq assersuutigalugu 

nalunaarusiornikkut imaluunniit tunisassiornermut assingusumik atuarfimmik ingerlatsinermik 

tassanngaanniilluunniit inuussutissarsiornermut ilinniarfimmi tiguneqarnissamut ikaarsaarnerup 

akornanni suleqatigiinnermik tigussaasunngortitsinerup ilaattut aningaasaqarnermut aamma 

paasissutissanik nalunaarsuinermut kiisalu nalilersueriaatsinut tunngatillugu.  

 

 

Pissutsit atuuttut 

Ullumikkut Qeqqata Kommunia Sisimiuni Nutaaliorfeeqqap aamma Maniitsumi Pilersitsiviup 

sannavittut ingerlanneqarnerinut tapiissutaasartut 1.994.596 kr.-it pissarsiarisarpai, taakkulu 

Sisimiut aamma Maniitsup akornanni assigiimmik agguataarneqartarput. 

 

2024-mi Majoriamut ingerlatsinikkut tapiissutit agguataarneqarneri: 

oqaluuserisisassat  

 

 

Atuilluartuunissakkut kingunerisinnaasai 

Naalakkersuisunit innersuussutaasoq tassaavoq, maannakkut nalinginnaasumik Majoriap ataani 

inissisimasuni sannavinni pioreersuni tunisassiornermut assingusumik atuarfimmik ingerlatsinerit 

aallaaveqartariaqaraluartut.  

Illoqarfinni ilinniarnermik atuarfeqarfittaqartuni iluaqutitalimmik taakkununnga tunisassiornermik 

assingusumik atuarfimmi ingerlatsinermik ataatsimoortitsisinnaaneq 

eqqarsaatersuutigineqarsinnaavoq, pingaartumik ilinniartoqarfinni atortunik immikkuullarissunik 

pisariaqarfiusuni pigineqareersuni aammalu ilinniartoqarfimmi pineqartumi tiguneqarsinnaanermut 

ikaarsaanissap ajornanngitsumik siuarsarneqarnissaanut.  

Tunisassiornermik assingusumik atuarfimmik maannakkut siusinnerusukkullu suliniutaasunik 

aammalu ilinniartoqarfinnik suleqateqarluni misilittakkanik sanarfeqqinnissaq Naalakkersuisut 

naatsorsuutigivaat.  Siunertaasoq tassaavoq, tunisassiorluni atuarfimmik ingerlatsereernerup 

kingorna ilinniartoqarfivimmut ikaarsaarnissat ajornannginnerunissaata oqinnerunissaatalu 

qulakkeerneqarnissaat, tamannalu ilinniarnerup tungaatigut isumaginninnermullu tunngasuni 

atuilluartuusumik ineriartornermut peqataassaaq. 

 

 

Aningaasaqarnikkut allaffissornikkullu kingunerisinnaasai 

Maniitsumi Pilersitsivik sannavik ukiumut sulisunut sisamanut aningaasartuutaasartut tassaapput 

1,4 mio. kr. 

Sisimiuni Nutaaliorfeeqqap sannavittut ukiumut aningaasartuutaasartut marlunnik sulisoqartumut 

tassaapput 0,8 mio. kr. 

2025-miit 2027-mut Namminersorlutik Oqartussaniit ingerlatsinermut tapiissutit katillugit 10 mio. 

koruunit kommunini tunisassiorluni atuarfiit ingerlanneqarnerinut tallimaasunut 

agguataarneqassapput, tassa tunisassiorluni atuarfimmut ataatsimut 2 mio. koruunit. Allatut 

oqaatigalugu Qeqqata Kommuniani 2025-miit 2027-mut tunisassiorluni atuarfiit 

ingerlanneqarnerinut ingerlatsinermut tapiissutit ukiumut 2 mio. koruunit pissarsiarineqartassapput. 

Ingerlatsinermut tapiissutaasut ullumikkut sannaviusut marluk akornanni 

agguataarneqartarunnaassapput. 

 

 

Allaffeqarfiup naliliinera 

Allaffeqarfimmiit naliliineq naapertorlugu tunisassiornermut atuarfiup ingerlanneqarnera 

Maniitsumut inissinneqassaaq pissutigalugu ullumikkut pissutsit taama isikkoqartillugit Maniitsumi 

atortorineqartut naleqqunnerugamik. Ullumikkut atuartorpaaloqarpoq ingerlalluartunik taamatullu 

ingerlalluarnerat Isumaginninnermut, Ilaqutariinnut, Suliffeqarnermut Nunamullu Namminermut 

Naalakkersuisoqarfiup suleqatigineqarneratigut ingerlatiinnarneqarsinnaavoq.   

 

 

Innersuussut 

Tunisassiornermut atuarfiup illoqarfimmut sorlermut inissinneqarnissaa kiisalu sannaviup aappaa 

ammaannassanersoq sannaviup/illoqarfiup aappaata ingerlatsinermut tapiissutinik annaasaqaatai 

atorlugit ingerlatiinnarneqassanersorlu oqallisissianngorlugu suliaq ilinniartitaanermut 

ataatsimiititaliamut, aningaasaqarnermut ataatsimiititaliamut aamma kommunalbestyrelsimut 

saqqummiunneqassaaq.  

 



Ilinniartitaanermut ataatsimiititaliap Maj 13-ani 2024-mi ileqquusumik ataatsimiinnissaanut 

oqaluuserisisassat  

 

A. Tunisassiorluni atuarfimmik ingerlatsineq Maniitsumut inissinneqassaaq Sisimiunilu 

sannavik matuneqarluni 

B. Tunisassiornermut atuarfimmik ingerlatsineq Maniitsumut inissinneqassaaq aamma 

Sisimiuni sannavik ammatiinnarneqassaaq Qeqqatalu Kommunianit ingerlatsinermut 

tapiissutitigut annaasat 997.298 kr.-it matussuserneqassapput. 

C. Tunisassiornermut atuarfimmik ingerlatsineq Sisimiunut inissinneqassaaq Maniitsumilu 

sannavik matuneqarluni 

D. Tunisassiornermut atuarfimmik ingerlatsineq Sisimiunut inissinneqassaaq aamma 

Maniitsumi sannavik ammatiinnarneqassaaq Qeqqatalu Kommunianit ingerlatsinermut 

tapiissutitigut annaasat 997.298 kr.-it matussuserneqassapput. 

 

 

Aalajangiineq:  

Ataatsimiititaliami innersuusutigineqarpoq D.  

 

 

Ilanngussaq 

1. Pilersitsivimmik nutaamik inissiineq – journal nr. 68.02.20 

E. Sannavinnut ingerlatsinermut tapiissutit tunisassiornermut atuarfinnik ingerlatsinermut 

2025-miit atuutilersillugit pineqassasut pillugit Isumaginninnermut, Ilaqutariinnut, 

Suliffeqarnermut Nunamullu Namminermut Naalakkersuisoqarfimmiit allagaqaat 

  



Ilinniartitaanermut ataatsimiititaliap Maj 13-ani 2024-mi ileqquusumik ataatsimiinnissaanut 

oqaluuserisisassat  

 

Imm. 6.1 Avataanit tikisitsilluni sulisussarsiornermik, april 2024-imi 

qinnuteqaatinut tunngatillugu, ataatsimiititaliap siulittaasuanit 

aalajangiiffigineqartut pillugugit paasissutissiissut 

Journal nr. 67.01.03 

 

 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani 

suliffeqarfinnit avataanit tikisitsilluni sulisussarsiornermut tunngatillugu qinnuteqaatit, 

ataatsimiitaliap siulittaasuanit April  2024-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik 

Oqartussat Nalunaarutaat nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 

27, 30. oktobari 1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata 

allanngortinneqarnera pillugu Inatsisartut inatsisaat nr. 27, 9. december 2015-imeersoq 

(sulisitsisut jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut 

inatsisaata allanngortinneqarneranik Inatsisartut inatsisaat nr. 23, 28. november 2016-

imeersoq (Atuuffia aamma ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 22, 13. november 2017-imeersoq 

(Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. 

Tamanna ilutigalugu Maniitsumi Sisimiunilu suliffissarsiortut nalunaarsorsimaffiat aamma 

misissorneqartarpoq.  

 

Maniitsumi avataanit sulisorisanut sivitsuiniarluni qinnuteqaatinik april 2024-ip qaammataani 

tigusaqartoqanngilaq. 

 

Sisimiuni avataanit sulisussarsiorluni qinnuteqaatit 20-vit tiguneqartut april 2024-imi siulittaasumit 

suliarineqarlutik aallajangiiffigineqarput.  

 

Eqitsimmi ataani april 2024 avataanit sulisussarsiorluni qinnuteqaatit suliarineqartut 

takuneqarsinnaapput: 

Suliffeqarfik 

qinnuteqartoq: 

Atorfik qinnutigisaq: Ulloq 

tigusiffik: 

Piffissaq 

qinnuteqaatigineqartoq: 

Aalajangiineq: 

Litpersona Greenland Sanasoq 19.03.2024 14.03.24 til 14.03.25 Akuerineqarpoq 

Permagreen Greenland Sanasoq 19.03.2024 02.04.24 til 02.04.25 Akuerineqarpoq 

Albatros Arctic Circle Igasut sisamat (4) 21.03.2024 01.05.24 til 31.12.25 Akuerineqarput 

Albatros Arctic Circle Saqisut marluk (2) 21.03.2024 01.05.24 til 31.12.25 Akuerineqarput 



Ilinniartitaanermut ataatsimiititaliap Maj 13-ani 2024-mi ileqquusumik ataatsimiinnissaanut 

oqaluuserisisassat  

 
Litpersona Greenland Sanasut pingasut (3) 20.03.2024 08.04.24 til 08.04.25 Akuerineqarput 

Albatros Arctic Circle Housekeeping 25.03.2024 01.05.24 til 31.12.25 Akuerineqarpoq 

Pisiffik A/S Neqaarniaq 04.04.2024 15.04.2024 til 14.04.25 Akuerineqarpoq 

Litpersona Greenland Sanasoq 15.04.2024 15.04.24 til 15.04.25 Akuerineqarpoq 

Hotel Sisimiut & Tours Hospitality assistent 18.04.2024 01.04.24 til 01.04.26 Akuerineqarpoq 

Permagreen Greenland Betonilerisut tallimat (5) 16.04.2024 24.05.24 til 23.05.25 Akuerineqarput 

 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq 

tunngavigalugu aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik 

suliat ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik 

isumalluuteqartariaqalersimappat, kisiannili nunat assigiinngitsut avataanit tikisitsilluni 

sulisoqartarneq kiffartuussinerup iluani atugarivaat. Ataatsimut isigalugu 

ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit nunaqavissunik 

sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut 

saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni 

sulisussarsiornermut tunngatillugu qinnuteqaatit, april 2024-imi suliarineqartut siulittaasup 

aallajangiiffigisimasai pillugit suliaq tusaatissatut tigoqqullugu. 

 

 

Aalajangerneq 

Innersuusutigineqatut akuersissutigineqarput.  

 

 

Ilanngussaq 

2. Suliat siulittaasumut saqqummiunneqartut 20-it 

  



Ilinniartitaanermut ataatsimiititaliap Maj 13-ani 2024-mi ileqquusumik ataatsimiinnissaanut 

oqaluuserisisassat  

 

Imm. 6.2 Qeqqata Kommuniani april-ip 2024 naanerani suliffissaaleqineq 

pillugu paasissutissiissut  
 

Journal nr. 65.15.00  

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit 

ataatsimiititaliap ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit 

Inatsisartut inatsisaat nr. 28 decemberip 29-ani 2015-imeersoq.  

• Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 14 decemberip 15-ani 2018-

meersoq  

• Suliffissarsiorneq pillugu Inatsisartut peqqussutaat nr. 10 decemberip 18-ani 2003-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 8. april 2024 ataatsimiinnissanut, Qeqqata Kommuniani 

suliffissarsiortut kisitsisitaat 2024-imi martsimut tunngasut saqqummiunneqarput, kisitsisillu 

suliffissaaleqisut Qeqqata Kommunia tamaat isigalugu katillugu 272-iullutik.  

Matumani paasissutissiissummi suliffissarsiortut kisitsisitaai aprilip 2024-ip naaneranut 

tunngasuupput, Qeqqata Kommunia tamaat isigalugu katillugit 265-lutik, martsip qaammataanut 

sanilliullugu 7-nik ikilisimallutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera 

malinnaaffigineqarpoq, suliamilu matumani aprilip 2024-ip qaammataanni nalunaarsukkat 

eqitsimmi saqqummiunneqarput, tamatumani 2023-imi piffissap taamaalinerani suliffissarsiorlutik 

nalunaarsortissimasut kisitsisitaannut sanillersuullugit takussutissiarineqarlutik.  

 

Eqitsit 1 – Suliffissarsiortut oktoberip 2023-imi 2024-imilu: 

 April 2023 April 2024 Diff. 
Sisimiut 192 148 -44 
Kangerlussuaq 1 0 -1 
Itilleq 11 14 +3 

Sarfannguit 14 6 -8 
Maniitsoq 86 80 -6 
Kangaamiut 11 6 -5 
Napasoq 3 4 +1 
Atammik 3 7 +4 

Katillugu 321 265 -56 
Procentinngorlugit agguataarnerit  4,98% 4,08%  

Innuttaasut sulisinnaasut 6.450 6.500  

Eqitsit 2 - Suliffissarsiortut matchgruppenut agguataarnerat:  

 Sisimiut og bygder Maniitsoq og bygder 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

April 2024 58 0 4 101 0 4 22 5 12 34 4 19 

Innuttaasut suliffissarsiortutut nalunaarsortinniarlutik saaffiginnittut nalilersuinermi 

matchgruppenut agguataarneqartarput. aprilip 2024-imi nalunaarsorneqartut aallaavigalugit, 

matchgruppeni suiaassutsit najoqqutaralugit Maniitsumi nunaqarfiinilu kiisalu Sisimiuni 

nunaqarfiinilu kisitsisit qulaani eqitsimmi takusassiarineqarput 

 

Sisimiuni piffisami april 2024-mi iliuusissat pilersaarutit 20-it sananeqarput. 

 

Maniitsumi piffissami iliuusissat pilersaarutit siortoqanngilaq. 

 

 

Eqitsit 3 – Piginnaanngorsartut, flexjobertut allatulluunniit sulisinneqartut: 

 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 1 9 1 0 

Maniitsoq  2 1 0 0 

 

Aprili 2024-ip naaneranut suliffeqarfinnut assigiinngitsunut suliffissarsiortunik innersuussinerit 

eqitsimmi ataani takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit: 
Suliffinnut 

innersuussinerit 
Jan

.  

Feb. Ma

r. 

Apr.  Maj Juni Juli Aug. Sept. Okt. Nov. Dec. 

Sisimiut 2 15 15 15         

Maniitsoq 8 27 14 22         

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi 

immikkoortortami pisortatigut ikiorsiissutinik tunniussisarneq aammalu Majoriami 

sulinngiffeqarallarnersiutinik tunniussisarneq. Taamaakkaluartoq suliffeqarfinnik 

suleqatigiinninnerup annertusarneqarnissaanik ukkassinerit suli ingerlanneqarput, innuttaasut 

suliffissarsiortutut nalunaarsortissimasut suliffinni sungiusartinneqartarnissaat aammalu 

piginnaanngorsartinneqartarnissaat annertunerulersinniarlugit taamaalilluni imminut 

pilersorsinnaaneq annertunerulersinniarlugu aammalu Qeqqata Kommuniani aningaasatigut 

kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut 

naammaginartut, taamaattorli pingaaruteqartoq, suliniutit ingerlannerini suliffeqqarfiit 

suleqatigilluarneqarnissaat. Taamaalilluni innersuunneqarpoq suliffissaaleqineq pillugu 

paasissutissiissut tusaatissatut tiguneqassasoq.  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup april 2024-ip 

naaneranut killiffia pillugu paasissutissiissut tusaatissatut tigoqqullugu. 

 

Aalajangiineq:  

Innersuussutigineqartut tusaatissatut tiguneqarput.  

 

Ilanngussat  

1. Suliffissaaleqisunut kisitsisinik nalunaarsugaq, april 2024-ip naaneranut atuuttoq 

2. matchgruppenut agguataarinerit april 2024-ip naaneranut atuuttut. 

3. Ilinniarnermut kisitsisinik nalunaarsugaq april 2024-ip naaneranut atuuttut. 

Imm. 6.3 Maniitsumi Atuarfik Kilaaseeqqamik nutarsaanermut 2024-mi 

maajimi killiffimmut paasissutissiissut 

Journal nr. B-33, suliniut 500032. 

Tunuliaqutaq 
Maniitsumi Atuarfik Kilaaseeqqamik nutarsaanermut Teknikkeqarnermut ataatsimiititaliaq aamma 

Ilinniartitaanermut ataatsimiititaliaq aqutsisoqatigiiupput. Kommunalbestyrelsip 26.10.2023 

ataatsimiinnerani malitsigisaanillu Kommunalbestyrelsip 23.11.2023 ataatsimiinnerani TA 

14.8.2023-mi akuersissutaanikuusumut atugassatut siunnersuummut naapertuuttumik nutarsaanerup 

annertussusaata annertusineqarnissaa akuersissutigineqarpoq. Atuarfimmik nutarsaanermut 

missingersuutinut sinaakkutissaq nutaaq 2024-mit 27-mut sanaaartornermut missingersuutinut 

atatillugu kommunalbestyrelsip 23.11.2023-mi ataatsimiinnermini akuersissutigivaa. Siunnersortip 

suliaa nutarsaanerup annertusinissaanut atatillugu aamma annertusineqarpoq. 

Una aqutsisoqatigiinnut paasissutissiineruvoq taakkulu oqaaseqaateqarnissaannut 2024-mi maajimi 

killiffimmut nassuiaataalluni. 

 

Maleruagassatigut tunngavissaq 
Karseqarnermut naatsorsuuserinermullu malittarisassat. TA sanaartornermut immikkoortumut 
akisussaasuuvoq, IA-lu ilinniartitaanermut immikkoortumut akisussaasuulluni, Namminersorlutik 
Oqartussaniillu ataatsimut tapiissuteqarnikkut, atuarfinnik nutarterinissat kommunimut tunniunneqarluni. 
 

Pissutsit atuuttut 
Atuarfimmik sanaartornermi ataatsimiititaliaq aallarnerneqarpoq, atuarfiup allaffeqarfia 

pilersaarusiornermi aalajangiisarnerni suli peqataatinneqartarpoq, sulisut attuumassuteqartut 

attavigineqartarput siunnersuutiminnillu tunniussaqartarlutik. 

 

TAI suliniutinut atortussanik ataavartumik nassinneqartarpoq, ilaatigullu titartakkat allagaatillu 

qimerluualaarneqartarput iluarsiissutissallu ataavartumik suliarineqartarlutik. Suliap 

ingerlannissaanut periusissiaq ilanngunneqarpoq, matumani atuarfiup immikkoortui atuartitsinermut 

atugassat sapinngisamik sukkanerpaamik atuutilersinneqarnissaat eqqarsaatigalugit. 

 

Neqeroortitsinermi piffissaliussamut ullut nutaat: Neqeroortitsissutigineqartup sanaartortitsisumut 

qimerluualaagassanngorlugu tunniunneqarnissaa 14. juuni 2024. Aviisinut ilanngutassiineq 2024-mi 

juulip aallartinnerani. Suliariumannittussarsiuussinermi ulloq 23. aggusti 2024, 

neqerooruteqartitsinissamut innersuussuteqarneq ulloq 29. aggusti 2024. 

 

Illup iluata silaannaata misissuiffigineqarnera, misissuisuuvoq: Masanti sinnerlugu DGE 

(ilanngussaq 1 & 2), misissuinerullu takutippaa illumi oquk ersiinnartuusoq, aamma oquk 

annikitsumik silaannakkut ingerlaartuusoq, aamma oquit ilaat inunnit sapigaqartunit 

qisuariarfigineqartartunik nassaarineqarput. Oquk ersinngitsumik alliartorsinnaanera 

ilimanaateqarsinnaasoq takussutissaqarpoq, assersuutigalugu naqqini, igalaat iluini, naqqup ataani. 

 

Naqqup ataani isugutannerujussua kiisalu qaat isugutalerujussuarsimaneri pissutaallutik 

ataaninngaanniit pileriartorneranik takussutissiivoq, assersuutigalugu immap ulittarneraniit 

aamma/imaluunniit naqqaniit isugutattarneraniit pilerssarluni. 

Naqqit sinaanni listini isugutaqarpallaalersimanera, qisuit iluatungaaniittut allat, assersuutigalugu 

qaliarpaani imaluunniit naqqinit portunerusuni qisunni takussutissaqarpoq 

isugutaqarpallaalersimasoq. 

 

Isugutaqarpallaartutut nassaarfigineqartuni nalinginnaasumik iikkat ilaanni assersuutigalugu 

naqqinit 0-20 cm-imik portunerusumiipput. 

 

Atuilluartuunissakkut kingunerisinnaasai 
Atuarfimmi sulisunut atuartunullu pitsaasumik sulinermi avatangiisinik kommuni pilersitsippat 

atuilluartuunerussaaq. 

 

Aningaasaqarnikkut allaffissornikkullu kingunerisinnaasai 
Suliniutigisassatut siunnersuutaasut nutaat tamarmik pilersaarusiornermut ilanngunneqarput, 

aamma atuarfiup tamarmi nutarsarnissaanut isumaliutissatut ilanngunneqassapput. 

 

Teknikkeqarnermut Avatangiisinullu ingerlatsiviup kiisalu ilinniartitaanermut ingerlatsiviup 

innersuussutaat 

Allaffeqarfiup Teknikkeqarnermut ataatsimiititaliamut aammalu Ilinniartitaanermut 

ataatsimiititaliamut innersuussutigaa: 

 

Ilisimatitsissut tusaatitut tiguneqassasoq 

 

Aalajangiineq: 

Paasissutissiissut tusaatissatut tiguneqarput.  

 

 

 

llanngussaq: 

Imm. 7.1  Tamalaat. 

 

 

 

Ataatsimiinneq naavoq nal. 14:50 

  

 

 

 

 

 

 

 

 

 

 


